
M A A X I  J I I M I G A  B I X K ATA I  Á R H I 

X I O R R A I  TA M I  O I D H A G A K A M I  Ó D A M I :
Gïn biaturhidhi dana ótoxidhithai jïmó gïdukámi biatuldharragai   aapimo xankïdï mïïxi múyi 

juumigikïdï, aapimu kaaxi  bia jïmó ñioki dana bíthuldharra dhi jïmó matïidharra múyi juumigi 

pïduiyi xankïdï bithuldharradï dhi kaaxi dïgabusai  múyi juumigi ogóbai  ïrrï jïmó bhai ïrhiarragai 

bho Chibuabuana, podúkai basïkioma  aapi daidhiïrrï abhaidhiïrrï  bia sïïrhikami go naanamaaxi 

ñiokidhiïkïdï dana go bithuldharragai  bïïxi xiïxi gïïrraga gïrrï oidhagarrï  támi mejikoana dana 

bïïxi oidhigi daama.

Atïmï gïrï thigíthokatai aapi podúkai tïïgidha ïrhidhithai gï libruga tuukamurrï  juumigiïrrï  gï ñiokikïdï 

ódamikïdï xankïdï bia jïïpï go bïïxi bho Sekretaria  Edukasion Publika,  maatïidharragai kïïga 

bhaimaaxikami ódami dana go universidad pedagógica bïïxi aëkatai go Chibuabuana daidhiï 

xi aapi biakagi gï libruga xi gï soiñamoko ogó maatïdharra ágarra dana ójarra  ïgi gï ñiokikïdï 

ódamikïdï, biiyi podúkai ixthuidhimoko matïimoko dana gïïrhidhikami gï matïdharra bïïtarrï  ïgi 

ñiokikïdï dana bíthuldharra, podúkai xi idhiuñiagi ájaa matïidharra xi gï soiñamoko  gïïrhidharra 

daidhiï gï jurrábagi aipakooga oidhagïrrï, oidhakami, ñiokadami dana bíthuldharraga.

Maatïidhaiñi xi xiorrai ïgai juurrába  bho go duunarragai gï libruga atïmï dana go mamatuldhiadami 

ñiokaithai ódamikïdï podúkai go ójadagi dana  go UPNECH, bïxkatai dárrai go gubukarhigami 

dana matïidharra go ídhiuñiarra jaataduindhagai  xankïdï kïïga bhaimaaxi, bhaimaxi dana 

bámioma matïidharra gï ñiokikïdï, podúkai gï bapaidhi xi darrásana múyi naanamaaxi ídhiunarra 

podúkai jïmádutai, dhi kugátïrrï go juumigi matïidharra go ójai ixthutuidhiïkïi xi matïidharra gïn 

dïïdï, jaaduñidhiï dana ódami gïn obhágandïrrï gï matïdarra dana tïgídhadï  go xankïdï ójaithai.

Podúkai, ágaithai go átagi ójixikami xankïdï bámioma ójoidhi.

Maatïka ïrhidhithai bïïxi gï jaatagidha ïrhidhithai xi gï libruga obhaikïdï, ágaithai ídhi xíbi ójixikïdï  

jï ódamikïdï, jïïmádo pïrhídhi xi nuukadakana go sïïrhikamigadï xankïdï bia ógo, dukámi árhi 

buimuko go  naanamaaxi ójixikami papepeerhi  ïgi gï ñiokikïdï dhi maaxithuda  go  bámioma 

bia xiadutudarragai gï ñioki dukámi ídhi xankïdï 68 ñioki ñiokadami xi xankïdï gï ñiokai bïïxi go 

paisïrrï  dana go obhai ñiokidhiï.

Kugatïrrï gï taanïithai xi nuukada gï tuidhaga libruga dana kïïga nïidhakai jïïmádo gï jaaduñi 

dana mamátïldhiadami.

Modelo de prueba

Jataduindhagai: 

Bhai ïrhiarragai koadagai dana idhagai ikidhadï bithuldharradï 

Idhiuñiñi chiïki jïïkidhadï koadagai soiñikïdï gï mamátïldhiadami dana gï 

jaaduñi, maatïkañi ogó: 

Maithiï kia idhiuñanakai go koadagai dana ídhagai

· Bhai ága jïïmádo gï mamátïidhiadamiga dana bhai ïrhiadagi xi idhiuñiagi 

· Koadagai xankïdï gï idhiuñia

· Go ídhagai xankïdï gï idhiuñia

· Nïnásorhiñi xankïdï koadagai dana ídhagai gï ixthutuidhiïkïi xi idhiuñiagi 

bho gï maatïidhakarroana.

· Taañiñi gï mamátïldhiadamiga gï soiñana xi dukátai gïn jurrába bhai 

idhiuñiagi.

· Namïkidhaiñi go xankïdï naanamaaxi toidhi aapi gi biixiodarragadï 

bïïñitudadami bïïtarrï go koadagai bhai idhiuindhangai

Xiï tïbïpi bhai gï ibuaiyi go koadagai:

· Taañiñi gï mamátïldhiadamiga xi gï soiña ágidhana xiïxi namïgami xi go 

kïïga buañixikagi amï xiako duindhagai go koadagai dana ídhagai.

· Ójaiñi tïïtïarragadï jïmó go koadagai bïïnarragadï xankïdï tïgíthuka xi 

bhïïkathikagi jïmádutai go bhiaiyi.

· Ójaiño xi dukátai gï ibuaiyi jïmádutai go koadagai.

· Ójaiñi go Tuukamurrï ixthumaax bídharragadï ogó tïïtïarragadï jïïmadutai 

go koadagai dana idhagai go mkoadagai.

Ó j i x d h i k a m i 
b h a i b u x t a a m a : I X T H U M A A X I  M A I Y I  AT I M I

Jaataduindhagai natukai

Modelo de prueba

Bho buithapi daaxidharragai go koadagai:

· Taañiñi soiñi gï mamátïldhiadamiga bïïtarrï go xiorrai jurrábakami ibuaiyi 

bho chiïchiïkithai bïïtarrï xaidhiï jaatagidhana xi dukátai gï idhiuiyi go 

bhiayi xiïpï ídhagai-

· Taañiñi soiñi gï mamátïldhiadamiga baidhiï gïn jurrábithudana 

chiïchiïkithai baidhiï ágana bïïtarrï go daidbidhakami.

· Ójabïrrai jïmó arhi maatïithuldhakarrui bïxkatai jurrábakami xiakoga 

pïduunana jïmó abïnakidharragai xi bho dádaana ga nïidhana go 

koadagai, xankïdï bídhakagi.

	 1. Tïïtïarragadï xankïdï bhai ïldhagi:

	 2. Koadagai xankïdï aipako gïn maakato

	 3. ídhagai xankïdï aipako gïn maakato.

	 4. xiuduko ïxi

